
KAPITOLU 593

ATT DWAR IL-PREVENZJONI
TAL-KORRUZZJONI FL-ISPORT

ATT biex jipprovdi ghall-prevenzjoni tal-korruzzjoni fl-isport.
31 ta’ Lulju, 2018

ATT XXXV tal-2018.

1. It-titolu fil-qosor ta’ dan 1-Att hu 1-Att dwar il-Prevenzjoni
tal-Korruzzjoni fl-Isport.

TAQSIMA I — LIGI SOSTANTIVA
2. F’dan 1-Att sakemm ir-rabta tal-kliem ma tehtiegx
xort’ohra:

"asso¢jazzjoni nazzjonali" ghandha l-istess tifsira bhal
dik moghtija lilha fl-Att dwar I-Isports;

"atleta" tfisser kwalunkwe persuna jew grupp ta’ persuni
li jippartecipaw f’avveniment sportiv;

"avveniment sportiv Malti" tfisser:

(a) avveniment sportiv organizzat minn
organizzazzjoni sportiva; jew

(b) avveniment sportiv li fih ikun qed
jippartecipa klabb jew tim Malti;

"informazzjoni privileggjata" tfisser informazzjoni
importanti ta’ natura pre¢iza li hija direttament jew
indirettament relatata ma’ kwalunkwe avveniment sportiv, li
persuna tipposjedi bis-sahha tal-pozizzjoni taghha fir-rigward
ta’ xi sport jew avveniment sportiv, izda ma tinkludi l-ebda
informazzjoni li diga giet ippubblikata jew li hija gharfien
komuni, li tista’ tigi facilment accessata minn membri
interessati tal-pubbliku jew zvelata skont ir-regoli u r-
regolamenti li jkopru l-avveniment sportiv rilevanti:

1zda li:

@) ghall-finijiet ta’ din it-tifsira, l-informazzjoni
ghandha titqies li hija importanti jekk tkun tali illi, 1i kiecku
kienet pubblika, x’aktarx li jkollha effett sinifikanti fuq il-
peréezzjoni tal-pubbliku dwar 1-ezitu 1-aktar verosimili, jew il-
progress ta’ avveniment sportiv;

(i1))  ghall-finjjiet ta’ din it-tifsira, l-informzzjoni
ghandha titqies 1i hija ta’ natura prec¢iza jekk tindika ¢irkostanza
jew sett ta’ cirkostanzi 1i jezistu jew li hemm aspettattiva

Titolu fil-qosor.

Tifsir.

Kap. 455.

ragonevoli li ser isehhu, jew avveniment li sehh jew li hemm
aspettattiva ragonevoli li ser isehh u/jew jekk hija, b’mod iehor,
specifika bizzejjed 1i tippermetti li tinsilet konkluzjoni dwar 1-
effett potenzjali ta’ dik i¢-Cirkostanza jew sett ta’ cirkostanzi
jew avveniment, fir-rigward tal-ezitu jew tal-progress l-aktar
verosimili ta’ avveniment partikolari sportiv;

"klabb" ghandha l-istess tifsira moghtija lilha fl-Att
dwar I-Isports;

"manipulazzjoni ta’ avveniment sportiv" tfisser att jew
ommissjoni li permezz taghhom persuna taghmel arrangament
intenzjonat, li jkollu I-ghan jew iwettaq b’success:

(a)  1il-bidla deliberata tal-ezitu ta’ kwalunkwe
avveniment sportiv;

(b)  il-bidla deliberata ta’ kwalunkwe mill-
aspetti tal-avveniment sportiv u tan-natura imprevedibbli
tal-avveniment sportiv, irrispettivament minn jekk dik il-
bidla taffettwax l-ezitu finali tal-avveniment sportiv u
jekk dik il-bidla, jekk issehh, titwettagx bhala
konsegwenza diretta jew indiretta tal-att jew
ommissjoni;

(¢) il-provvista ta’ informazzjoni privileggjata
lil terzi persuni b’mod i tassisti jew tiffacilita t-twettiq
ta’ reat kontra dan 1-Att;

(d) il-kisba  attwali ta’  informazzjoni
privileggjata bl-intenzjoni 1i dik l-informazzjoni tigi
provduta lil terzi persuni; jew

(e)  l-ghajnuna, il-kompli¢ita, l-inkuraggiment
u/jew b’xi mod iehor l-in¢itament ta’ terzi persuni sabiex
jitwettaq xi wiehed mill-atti, jew aktar, imsemmijin aktar
il fuq,

li jistghu jirrizultaw f’vantagg indebitu jew gwadann ghal dik il-
persuna jew ghal ohrajn;

"Ministru" tfisser il-Ministru responsabbli mill-isport;

"operatur" tfisser operatur li jipprovdi servizz tal-
loghob, kif definit fl-Att dwar il-Loghob;

"organizzazzjonijiet sportivi" tfisser 1-
organizzazzjonijiet kollha tal-isport li huma rregistrati bhala tali
ma’ SportMalta taht 1-Att dwar I-Isports;

"persuna" tfisser kwalunkwe persuna fizika jew korp
guridiku;

"persunal ghas-sostenn tal-atleti" tfisser kwalunkwe
kowe, persuna li tharreg, maniger, agent, persunal tat-tim,
uffi¢jal tat-tim, persunal mediku jew paramediku li jahdem ma’
jew idewwi atleti li jkunu ged jippartecipaw fi jew ihejju ghal
avveninment sportiv, u kwalunkwe persuna ohra li tahdem mal-
atleti;

"uffi¢jal tal-klabb" tfisser kwalunkwe persuna li hija I-
proprjetarja ta’, azzjonista fi, membru tal-ezekuttiv jew
membru tal-persunal ta’ klabb;

"ufficjal tal-loghob" tfisser kwalunkwe persuna li hija
proprjetarja, azzjonista, membru tal-ezekuttiv jew membru tal-
persunal ta’ asso¢jazzjoni nazzjonali jew kwalunkwe entita
ohra li torganizza u, jew tippromwovi avvenimenti sportivi u
tinkludi arbitri, membri tal-gurija u kwalunkwe persuni ohra li
r-rwol taghhom huwa 1i jaccertaw l-osservanza tar-regoli tal-
avveniment sportiv, jew li jevalwaw il-prestazzjoni tal-atleti,
jew li jwettqu funzjonijiet li huma ancillari jew li jwasslu ghal
dan;

"uffi¢jal pubbiku" ghandha l-istess tifsira moghtija lilha
fl-artikolu 124 tal-Kostituzzjoni.

3. Ir-reati stabbiliti taht dan 1-Att ghandhom ikunu suggetti
ghall-gurisdizzjoni Maltija u ghandhom jitqiesu bhala reati anke meta
jitwettqu barra minn Malta u, minghajr pregudizzju ghad-
dispozizzjonijiet tal-artikolu 5 tal-Kodi¢i Kriminali, 1-azzjoni
kriminali fir-rigward ta’ reat taht dan 1-Att tista’ titmexxa f’Malta u
skont il-ligijiet ta’ Malta kontra kwalunkwe persuna li twettaq jew
tippartecipa f’reat stabbilit f’dan 1-Att, fil-kazijiet li gejjin:

(a)  meta r-reat isehh, anke jekk parzjalment, f’Malta
jew fuq il-bahar fi kwalunkwe post fil-gurisdizzjoni territorjali
ta’ Malta; jew

(b)  meta persuna li hija prezenti f’Malta xjentement
tassisti jew tincita persuna ohra sabiex twettaq ir-reat; jew

(¢)  meta r-reat ikun konness ma’ avveniment sportiv
Malti; jew

(d) meta l-hati huwa cittadin Malti jew persuna
resident f”Malta b’mod permanenti u I-fatt jikkostitwixxi wkoll
reat kriminali skont il-ligijiet tal-Istat fejn sehh:

1zda 1i ghall-finijiet ta’ dan il-paragrafu, "resident
permanenti” ghandu jkollha l-istess tifsira moghtija lilha taht 1-
artikolu 5(1)(d) tal-Kodic¢i Kriminali.

Gurisdizzjoni.

Kap. 9.

Kap. 9.

Manipulazzjoni ta’
avveniment
sportiv.

Obbligu ta’
rappurtar.

Cirkostanzi
aggravanti.

Kap. 9.

Kap. 9.

4. Kull min jinvolvi ruhu fil-manipulazzjoni ta’ avveniment
sportiv kif imfissra f’dan 1-Att, ikun hati ta’ reat u ghandu, meta
jinstab hati, ikun suggett ghal prigunerija ghal perjodu ta’ mhux aktar
minn tliet snin u ghal multa minn hamest elef euro (€5,000) sa tletin
elf euro (€30,000) jew ghal dik il-multa u prigunerija flimkien.

5. (1)  Kull persuna li ghandha gharfien, sew jekk verbali,
bil-miktub jew xort’ohra, li twettaq reat kontra kwalunkwe mid-
dispozizzjonijiet tal-artikolu 4, ghandha tghaddi dak l-gharfien lill-
Kummissarju tal-Pulizija u jekk tonqos milli taghmel dan fi Zzmien
erbatax-il jum mid-data li fiha tkun saret taf dwar dak il-fatt, tkun hatja
ta’ reat:

Izda 1i dan l-artikolu ma ghandux japplika ghar-ragel jew
ghall-mara, sieheb f’unjoni ¢ivili jew koabitanti, axxendenti jew
dixxendenti, hu jew oht, il-kunjatu jew il-kunjata, ir-ragel tat-tifla jew
il-mara tat-tifel, iz-ziju jew iz-zija, in-neputi jew in-neputija u hu jew
oht tar-rispett tal-awtur jew tal-kompli¢i f’reat mhux zvelat.

(2)  Il-piena ghar-reat stabbilit fis-subartikolu (1) ghandha tkun
dik ta’ prigunerija ghal perjodu ta’ mhux aktar minn sena jew multa ta’
mhux anqas minn elfejn u hames mitt euro (€2,500) u mhux aktar
minn hamsa u ghoxrin elf euro (€25,000), jew dik il-multa u
prigunerija flimkien.

6. (1)  Ir-reati stabbiliti fl-artikoli pre¢edenti huma meqjusa
aggravati kull meta jitwettqu:

(a)  bhala skop ta’ u fi hdan organizzazzjoni kriminali
kif stabbilit fl-artikolu 83A tal-Kodi¢i Kriminali; jew

(b)  bl-intenzjoni li l-ezitu taghhom jintuza ghal
gwadann mil-loghob; jew

(¢)  bl-uzu ta’ theddid, vjolenza privata jew fastidju
skont is-Sub-Titolu IX tat-Titolu VIII tat-Tagsima II tal-Ewwel
Ktieb tal-Kodic¢i Kriminali; jew

(d)  l-att huwa kommess minn persuna li hija:

(1) ufficjal jew impjegata ta’ assoc¢jazzjoni
nazzjonali;

(i)  uffi¢jal pubbliku;

(iii) impjegata ta’ operatur tal-loghob;
(iv) impjegata ta’ SportMalta;

(v)  atleta;

(vi) membru tal-persunal ghas-sostenn tal-
atleti;

(vi)  uffi¢jal tal-loghob;
(viii) uffi¢jal ta’ klabb;

(ix) eks atleta, eks membru tal-persunal ghas-
sostenn tal-atleti, eks uffi¢jal tal-loghob, jew eks ufficjal
ta’ klabb;

E}

(e) l-att iwassal ghall-gwadann ta
monetarju ta’ aktar minn ghaxart elef euro (€10,000).

beneficcju

(2) Minghajr pregudizzju ghad-dispozizzjonijiet ta’ dan is-
subartikolu, meta r-reati msemmija fl-artikoli precedenti jkunu
akkumpanjati minn ¢irkostanza wahda aggravanti jew aktar, kif
stabbilit fis-subartikolu (1), il-piena ghal tali reat aggravat ghandha
tkun dik ta’ prigunerija ghal perjodu ta’ mhux anqas minn sena u mhux
aktar minn hames snin:

Izda li:

(i)  jekk il-gwadann tal-benefi¢c¢ju monetarju jigi
stabbilit u kwantifikat, il-piena ghandha wkoll tinkludi multa
ta’ hmistax-il elf euro (€15,000) jew ta’ ammont li jkun ugwali
ghal tliet darbiet il-gwadann tal-benefic¢ju monetarju, skont
liema jkun l-oghla;

(i1)  jekk ikun stabbilit 1i I-gwadann tal-beneficcju
monetarju jammonta ghal aktar minn ghaxart elef euro
(€10,000) izda ma jigix kwantifikat, il-piena ghandha wkoll
tinkludi multa ta’ mhux anqas minn ghaxart elef euro (€10,000)
u mhux aktar minn mija u hamsin elf euro (€150,000);

(iii) jekk hemm piena akbar applikabbli taht xi ligi
ohra, ghandha tapplika 1-akbar piena:

1zda wkoll li meta l-avveniment sportiv manipulat
huwa avveniment li fih ikun ged jippartecipa tim nazzjonali
Malti jew atleta 1i jkun qed jirrapprezenta lil Malta
f’avveniment sportiv internazzjonali, il-piena ghandha tizdied
bi grad.

7. (1)  Id-dispozizzjonijiet tal-Att dwar il-Probation u tal-
artikolu 28A tal-Kodi¢i Kriminali ma ghandhomx japplikaw fir-
rigward ta’ reat kontra l-artikoli 4 sa 6.

(2)  Minbarra l-pieni stabbiliti taht l-artikoli 4 u 6, persuna li
tinstab hatja ta’ reat kontra 1-imsemmija artikoli ghandha tigi
skwalifikata milli tippartecipa fi u tattendi ghal kwalunkwe
avveniment sportiv u milli tkun prezenti fil-bini ta’ kwalunkwe
organizzazzjoni sportiva, ghal mhux anqas minn ghaxar snin.

(3) Kwalunkwe persuna li ma tosservax l-iskwalifika stabbilita

Eskluzjoni ta’ certi
pieni.

Kap. 446.

Kap.9.

Konfiska tar-
rikavat.

Kap. 9.

L-Avukat Generali
jista’ jezenta minn
proc¢edimenti
kriminali.

fis-subartikolu (2) tkun hatja ta’ reat kontra dan I-Att u ghandha tkun
suggetta, meta tinstab hatja, ghal piena ta’ massimu ta’ sitt xhur
prigunerija u ghal multa ta’ elf euro (€1,000), jew ghal prigunerija u
multa flimkien.

8. IlI-qorti ghandha, minbarra kwalunkwe piena li tista’ tigi
imposta fuq il-persuna li tkun instabet hatja ta’ kwalunkwe mir-reati
stabbiliti fl-artikoli pre¢edenti u minbarra kwalunkwe piena li ghaliha
jista’ jkun soggett korp guridiku taht 1-artikolu 121D tal-Kodi¢i
Kriminali:

(a)  tordna l-konfiska favur il-Gvern ta’ Malta tar-
rikavat tar-reat jew ta’ dik il-proprjeta li I-valur taghha
jikkorrispondi ghall-valur ta’ dak ir-rikavat, sew jekk il-persuna
li tkun giet misjuba hatja, jew il-korp guridiku msemmi fl-
artikolu 121D ikunu ré¢evew dak ir-rikavat u sew jekk le; u

(b)  tordna l-interdizzjoni perpetwa generali tal-hati.

9. (1)  Minghajr pregudizzju ghad-dispozizzjonijiet ta’ dan
l-artikolu, 1-Avukat Generali jista’, fuq rakkomandazzjoni tal-
Kummissarju tal-Pulizija u jew, fuq rakkomandazzjoni tal-Korp ghall-
Integrita tal-Isport, kemme-il darba fil-gudizzju individwali tieghu jkun
sodisfatt bil-parir moghti lilu fir-rigward, johrog certifikat bil-miktub
li jezenta lil kwalunkwe persuna msemmija fih minn pro¢edimenti
kriminali fir-rigward ta’ reat kontra dan 1-Att jew reat konness mieghu,
bil-kundizzjoni li dik il-persuna taghti x-xhieda taghha skont il-ligi
dwar il-fatti kollha maghrufa lilha, relatati ma’ reat kontra dan 1-Att
jew kwalunkwe reat konness mieghu quddiem qorti ta’ gurisdizzjoni
kriminali u hekk kif jinhareg dan i¢c-certifikat u tinghata l-evidenza
f’konkordanza mieghu mill-persuna li ghalih jirreferi, ma jkunu
jistghu jittiehdu 1-ebda procedimenti quddiem qorti ta’ gurisdizzjoni
kriminali kontra tali persuna, b’rabta ma’ dak ir-reat jew reat konness
mieghu.

(2)  It-talba mill-Kummissarju tal-Pulizija ghandha ssir bil-
miktub u ghandu jkun fiha d-dettalji kollha rilevanti li jistghu jintalbu
mill-Avukat Generali, liema talba ghandha tintbaghat lill-Avukat
Generali b’mod kunfidenzjali.

(3)  I¢-certifikat mahrug mill-Avukat Generali skont id-
dispozizzjonijiet ta’ dawn l-artikoli ghandu, l-ewwel darba li tkun ser
tinghata x-xhieda quddiem il-qorti, jigi esebit fil-qorti minn
rapprezentant tal-Avukat Generali.

(4) L-Avukat Generali jista’ johrog certifikat taht id-
dispozizzjonijiet ta’ dan l-artikolu minkejja kwalunkwe oppozizzjoni
mix-xhud.

(5)  L-ezenzjoni minn pro¢edimenti kriminali taht dan I-artikolu
ma tista’ tinhareg favur 1-ebda persuna wara li jkunu nbdew tali

proc¢edimenti, ladarba jkunu hargu 1-akkuzi kontra l-persuna.

TAQSIMA II - KORP GHALL-INTEGRITA TAL-ISPORT

10. (1)  Ghandu jkun hemm korp guridiku li jkun imsejjah  Twaqqif,
Korp ghall-Integrita tal-Isport. i‘gﬁ)‘;‘;‘g‘z’;g‘m al-
Korp ghall-
(2)  Il-funzjonijiet tal-Korp ghall-Integrita tal-Isport huma li: Integrita tal-Isport.

(a) jigbor u janalizza informazzjoni u intelligenza
rilevanti  ghall-investigazzjonijiet =~ dwar  suspett  ta’
manipulazzjoni ta’ avvenimenti sportivi, u jiskambja dik I-
informazzjoni u intelligenza ma’ entitajiet ta’ natura simili
madwar id-dinja, skont kif jigi stabbilit f’regolamenti
maghmula skont is-subartikolu (4);

(b)  jagixxi ta’ hub ta’ informazzjoni u jikkoordina I-
glieda kontra I-manipulazzjoni fl-isport;

(¢)  janalizza allerti gejjin minn sistemi li jesponu I-
frodi fl-imhatri u minn sistemi ta’ monitoragg ta’ tip ta’ mhatri
ohra;

(d) ikun il-punt ta’ kuntatt ewlieni mal-pulizija,
ghaqdiet sportivi u I-Awtorita dwar il-Lotteriji u I-Loghob fir-
rigward tal-glieda kontra 1-manipulazzjoni tar-rizultati sportivi;

(e)  jaghti pariri lill-Ministru dwar kif jizviluppa u
jimplimenta politika u strategiji dwar il-glieda kontra I-
manipulazzjoni tar-rizultati sportivi kif ukoll fit-tfassil ta’
programmi edukattivi b’kollaborazzjoni mal-asso¢jazzjonijiet
sportivi nazzjonali u d-Dipartiment tal-Edukazzjoni;

()  jaghti pariri lill-Ministru dwar kif ghandhom jigu
aggornati minn zmien ghal Zmien il-ligijiet li jolqtu l-integrita
tal-isport;

(g) jassisti lill-pulizija fil-prosekuzzjoni ta’ kazijiet
kriminali, kif ukoll lill-ghaqdiet sportivi fil-prosekuzzjoni ta’
kazijiet ta’ dixxiplina sportiva, relatati mal-manipulazzjoni ta’
rizultati sportivi;

(h) meta jkun mitlub jaghmel hekk mill-Ministru,
jirrapprezenta lill-Gvern ta’ Malta fil-qasam internazzjonali jew
regjonali dwar materji relatati mal-manipulazzjoni tar-rizultati
sportivi, hekk kif jigi delegat mill-Ministru.

(3) I1-Korp ghall-Integrita tal-Isport ghandu jkun enti morali u

jkollu personalita guridika distinta u jkun jista’ jwettaq l-azzjonijiet
kollha konsegwenzjali ghall-istess personalita guridika distinta.

*Dan l-artikolu kien originalment enumerat bhala artikolu 11.

(4)  Il-Ministru ghandu s-setgha 1i jaghmel regolamenti sabiex
jirregolaw:

(a)  il-kompozizzjoni tal-Bord li jmexxi 1-Korp ghall-
Integrita tal-Isport u t-tmexxija tieghu, inkluz dwar l-affarijiet
finanzjarji u l-obbligi ta’ ghoti ta’ rendikonti u ta’ rappurtar tal-
Korp; u

(b)  is-setghat li ghandhom jinghataw lill-Korp ghall-Integrita
tal-Isport sabiex iwettaq il-funzjonijiet tieghu skont dan l-artikolu.



